
素問水熱穴論篇(61 節選) 

 

黃帝 問 曰 ：少 陰 何 以 主 腎 ？腎 何 以 主 水 ？歧 伯 對 曰 ：腎 者 ，至 陰 也 ，

至 陰 者 ，盛 水 也 。肺 者 太 陰 也 ，少 陰 者 冬 脈 也 ，故 其 本 在 腎 ，其 末

在 肺 ，皆 積 水 也 。帝 曰 ：腎 何 以 能 聚 水 而 生 病 ？歧 伯 曰 ：腎 者 ，胃 之

關 也 。關 門 不 利 ，故 聚 水 而 從 其 類 也 。上 下 溢 於 皮 膚 ，故 為 腑 腫 。

腑 腫 者 ，聚 水 而 生 病 也 。帝 曰 ：諸 水 皆 生 於 腎 乎 ？歧 伯 曰 ：腎 者 ，牝

藏 也 。地 氣 上 者 屬 於 腎 ，而 生 水 液 也 ，故 曰 至 陰 。勇 而 勞 甚 則 腎 汗

出 ，腎 汗 出 逢 於 風 ，內不 得 入 於 藏 府 ，外 不 得 越 於 皮 膚 ，客 於 玄

府 ，傳 為 腑 腫 ，本 之 於 腎 ，名 曰 風 水 ，所 謂 玄 府 者 ，汗 空 也 。 

 


